
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

INVESTITSIYA LOYIHALARINI 
MOLIYALASHTIRISH TIZIMIDA BANK 

KREDITLARINING O‘RNI VA AHAMIYATI

Faxriddinov Temur Faxriddin o‘g‘li 
Toshkent davlat iqtisodiyot universiteti 

Mustaqil tadqiqotchi

Annotatsiya. Mazkur maqola investitsiya loyihalarini moliyalashtirish jarayonida bank kreditlarining ahamiyati hamda 
ularning milliy iqtisodiyotdagi o‘rnini tahlil qilishga bag‘ishlangan. Hozirgi global iqtisodiy sharoitda uzoq va o‘rta muddatli 
investitsiya loyihalarini amalga oshirishda samarali moliyalashtirish muhim strategik ahamiyat kasb etadi. Tadqiqot 
jarayonida nazariy va amaliy yondashuvlardan foydalanilgan bo‘lib, iqtisodiy statistika, banklar hisobotlari hamda ilmiy 
adabiyotlar tahlili asosida bank kreditlari orqali moliyalashtirish mexanizmlari, ularning tarmoqlar bo‘yicha taqsimoti 
va samaradorligi o‘rganilgan. Shuningdek, maqolada bank kreditlari orqali moliyalashtirish samaradorligini oshirish, 
kreditlash mexanizmlarini takomillashtirish hamda tarmoqlar kesimida muvozanatni ta’minlash bo‘yicha amaliy tavsiyalar 
ishlab chiqilgan.

Kalit so‘zlar: investitsiya loyihasi, bank krediti, moliyalashtirish, uzoq va o‘rta muddatli kreditlar, iqtisodiy samaradorlik, 
milliy iqtisodiyot.
Abstract. This article analyzes the importance of bank loans in financing investment projects and their role in the 
national economy. In the current global economic environment, effective financing plays a strategically significant role 
in the implementation of long- and medium-term investment projects. The study employs both theoretical and practical 
approaches, including the analysis of economic statistics, bank reports, and scientific literature, to examine the 
mechanisms of financing through bank loans, their sectoral distribution, and efficiency. In addition, the article provides 
practical recommendations aimed at increasing the efficiency of bank loan financing, improving lending mechanisms, and 
ensuring sectoral balance.

Keywords: investment project, bank loan, financing, long- and medium-term loans, economic efficiency, national economy.
Аннотация. Данная статья посвящена анализу значения банковских кредитов в финансировании инвестиционных 
проектов и их роли в национальной экономике. В условиях современной глобальной экономической среды 
эффективное финансирование приобретает важное стратегическое значение при реализации долгосрочных 
и среднесрочных инвестиционных проектов. В исследовании использованы теоретические и практические 
подходы, включая анализ экономической статистики, банковской отчетности и научной литературы, на основе 
которых изучены механизмы финансирования посредством банковских кредитов, их распределение по отраслям 
и эффективность. В статье также разработаны практические рекомендации по повышению эффективности 
финансирования за счет банковских кредитов, совершенствованию механизмов кредитования и обеспечению 
отраслевого баланса.

Ключевые слова: инвестиционный проект, банковский кредит, финансирование, долгосрочное и среднесрочное 
кредитование, экономическая эффективность, национальная экономика.

K I R I S H
Hozirgi davrda milliy va global iqtisodiyot sharoitida investitsiya loyihalarini moliyalashtirish masalasi 

muhim strategik ahamiyatga ega. Investitsiya faoliyati nafaqat ishlab chiqarish quvvatlarini kengaytirish, 
texnologik yangilanishni amalga oshirish va yangi ish o‘rinlarini yaratish, balki mamlakat iqtisodiy barqarorligini 
mustahkamlash hamda raqobatbardoshligini oshirishda asosiy vosita hisoblanadi. Shu bois, investitsiya 
loyihalarini moliyalashtirish tizimining samarali ishlashi iqtisodiy rivojlanishning eng muhim omillaridan biri 
sifatida e’tirof etiladi.

Investitsiya loyihalarini moliyalashtirish manbalari turlicha bo‘lib, ularni asosan quyidagi toifalarga ajratish 
mumkin: korxonalarning o‘z mablag‘lari, davlat byudjeti va ixtisoslashgan jamg‘armalar, xorijiy investitsiyalar 
hamda moliya-kredit institutlari resurslari. Ushbu manbalar orasida tijorat banklari tomonidan ajratiladigan 
kreditlar alohida o‘rin tutadi. Bank kreditlari investitsiya loyihalarini amalga oshirishda uzoq va o‘rta muddatli 
kapital manbai sifatida xizmat qiladi, korxonalarning moliyaviy barqarorligini ta’minlaydi, innovatsion faoliyatni 
rag‘batlantiradi hamda iqtisodiy o‘sish sur’atlarini oshirishga xizmat qiladi.

O‘zbekiston Respublikasida so‘nggi yillarda amalga oshirilayotgan iqtisodiy islohotlar doirasida bank-
moliya tizimi tubdan takomillashtirilmoqda. Shu bilan birga, investitsiya muhitini yaxshilash va kreditlash 
mexanizmlarini rivojlantirishga qaratilgan keng ko‘lamli chora-tadbirlar izchil amalga oshirilmoqda. Xususan, 
uzoq va o‘rta muddatli bank kreditlari asosida investitsiya loyihalarini moliyalashtirish hajmining oshib 
borayotgani bank kreditlarining iqtisodiy rivojlanishdagi ahamiyatini yanada kuchaytirmoqda. Shu bois, bank 
kreditlarining samarali faoliyat yuritishi milliy iqtisodiyotning turli sohalarida, jumladan, sanoat, qishloq xo‘jaligi, 
xizmat ko‘rsatish va innovatsion sektorlarda rivojlanish imkoniyatlarini kengaytiradi.

Biroq, investitsiya loyihalarini kreditlash jarayonida ayrim muammolar ham mavjud. Ularga kredit 
resurslarining yetarli emasligi, foiz stavkalarining yuqoriligi, garov ta’minoti bilan bog‘liq cheklovlar, shuningdek, 
loyihalarni baholash va risklarni boshqarish tizimidagi kamchiliklar kiradi. Shu bois, bank kreditlarini samarali 
jalb etish va ularning investitsiya loyihalari rivojiga qo‘shadigan hissasini oshirish dolzarb masala hisoblanadi.

Shu munosabat bilan, mazkur maqolada investitsiya loyihalarini moliyalashtirish tizimida bank kreditlarining 
nazariy asoslari, amaliy ahamiyati hamda rivojlanish istiqbollari tahlil qilinadi. Bundan tashqari, maqolada bank 
kreditlari orqali investitsiya loyihalarini moliyalashtirish samaradorligini oshirish bo‘yicha ilmiy-amaliy tavsiyalar 
ishlab chiqiladi. Ushbu tadqiqot nafaqat iqtisodiy fan sohasida, balki amaliyotda ham moliya institutlari, banklar 
va xo‘jalik yurituvchi subyektlar uchun foydali manba bo‘lib xizmat qiladi.

M A V Z U G A  O I D  A D A B I Y O T L A R  S H A R H I
Fikrimizcha, ushbu yangi tahrirdagi qonunda investitsiyalarga avvalgi qonunda berilgan ta’rifga nisbatan 

birmuncha kengroq yondashilgan. Ya’ni, qonun hujjatlarida taqiqlanmagan tadbirkorlik faoliyati va boshqa 
turdagi faoliyat obyektlariga kiritiladigan moddiy va nomoddiy boyliklar bilan bir qatorda intellektual mulkka 
bo‘lgan huquqlar hamda reinvestitsiyalar ham kiritilgan.

Yuqorida keltirilgan ta’riflardan tashqari, bir guruh iqtisodchi olimlar ham investitsiya va investitsiya 
faoliyatiga oid ilmiy izlanishlari natijasida o‘z fikrlarini bildirganlar. Jumladan, prof. D.G‘. G‘ozibekov 
investitsiyalarning iqtisodiy mazmun-mohiyatini moliyaviy kategoriya sifatida talqin etib, quyidagicha ta’rif 
bergan: “Investitsiyalarning mazmuni aniq va ishonchli manbalardan mablag‘lar olish, ularni asosli holda 
safarbar etish, risklar darajasini hisobga olgan holda kapital qiymatini saqlash hamda ko‘zlangan samarani 
olishdan iborat bo‘ladi”.1 

Iqtisodchi olim, professor N.H. Haydarov investitsiyalar mazmun-mohiyatiga quyidagi ta’rifni beradi: 
“Investitsiya — bu mulk shaklida nafaqat tadbirkorlik asosida faoliyat ko‘rsatayotgan jismoniy va yuridik 
shaxslar, balki davlat tomonidan ham iqtisodiy va ijtimoiy samara olish maqsadida o‘z boyliklarini qonun 
doirasida bo‘lgan har qanday tadbirkorlik obyektiga sarflashidir”.2 

Professor I.A. Ahmedov investitsiyalarni quyidagicha ta’riflagan: “Investitsiya deyilganda barcha turdagi 
milliy va intellektual boyliklar tushunilib, ular tadbirkorlik faoliyati obyektlariga yo‘naltiriladi hamda daromad 
keltirishi yoki muayyan ijobiy samaraga erishishni ta’minlashi zarur”.3 

Prof. D. Tojiboyeva fikricha: “Iqtisodiy nazariyada investitsiya deganda kelajakdagi natija uchun ishlab 
chiqarishni kengaytirish yoki rekonstruksiya qilish, mahsulot va xizmatlar sifatini yaxshilash, malakali 
mutaxassislar tayyorlash hamda ilmiy-tadqiqot ishlarini olib borishga mo‘ljallangan moliyaviy resurslar 
tushuniladi”.

Mamlakatimiz iqtisodiyotini tarkibiy o‘zgartirish, tarmoqlarni modernizatsiya qilish, texnik va texnologik 
yangilashga doir loyihalarni amalga oshirish uchun investitsiyalarni jalb qilish borasida bajarilayotgan ishlar 
alohida e’tiborga loyiqdir.4

Xalqaro va mahalliy manbalar tahlili shuni ko‘rsatadiki, bank kreditlari nafaqat moliyaviy resurs sifatida, 
balki investitsiya loyihalarini baholash, risklarni kamaytirish hamda innovatsion faollikni rag‘batlantirishda ham 
muhim ahamiyat kasb etadi. Shu bilan birga, amaliyotda kreditlash jarayonida yuzaga keladigan cheklovlar va 

1	 G‘ozibekov D.G‘.Investitsiyalarni moliyalashtirish masalalari.T.: “Moliya” nashriyoti. 2003. 26 bet.
2	 Haydarov N.H. iqtisodiyotni erkinlashtirish sharoitida korxonalar investitsion faoliyatidagi moliya-soliq munosabatlarini takomillashtirish 

masalalari. I.F.D ilmiy darajasini olish uchun yozilgan dissertatsiya. O‘ T.: TMI, 2003. 29 b.
3	 I.A. Ahmedov va boshqalar.“Investitsiya va lizingasoslari” o‘quvqollanma T.:TDIU., 2012
4	 Tojiboyeva D. Iqtisodiyot nazariyasi: ikkinchi bob: oily o‘quv yurtlarida talabalar uchun o‘quv qo‘llanma/M.Sharifxo‘jayev ilmiy tahriri 

ostida. T:.” Sharq” 2003. -B.79

qiyinchiliklar — foiz stavkalari, garov ta’minoti, resurslarning yetishmasligi — ushbu sohada qo‘shimcha ilmiy 
izlanishlar va takomillashtirish zarurligini ko‘rsatadi. Mazkur adabiyotlar asosida maqolada bank kreditlarini 
investitsiya loyihalarini moliyalashtirishda samarali qo‘llash va rivojlantirish bo‘yicha ilmiy-amaliy tavsiyalar 
ishlab chiqish mumkin.

T A D Q I Q O T  M E T O D O L O G I YA S I
Mazkur tadqiqotning asosiy maqsadi investitsiya loyihalarini moliyalashtirishda bank kreditlarining 

ahamiyatini hamda ularning iqtisodiy samaradorlikka ta’sirini aniqlashdan iborat. Tadqiqot jarayonida nazariy 
va amaliy tahlil usullari, shuningdek, iqtisodiy statistika, moliyaviy hisobotlar va ilmiy adabiyotlardan keng 
foydalanildi.

Tadqiqotda quyidagi usullar asosiy ahamiyatga ega bo‘ldi. Birinchi navbatda, tizimli tahlil usuli orqali bank 
kreditlari va investitsiya moliyasi sohasidagi ilmiy nazariyalar hamda amaliy tajribalar o‘rganildi. Ushbu usul 
tadqiqotning nazariy bazasini shakllantirishga va mavjud bilimlarni tizimli ravishda bayon etishga xizmat qildi.

Ikkinchi navbatda, taqqoslash va tahlil usuli orqali turli mamlakatlarda hamda mahalliy amaliyotda bank 
kreditlari orqali investitsiyalarni moliyalashtirish tajribalari solishtirildi. Bu tadqiqot natijalarini umumiy iqtisodiy 
tendensiyalar va milliy sharoitdagi xosliklar bilan bog‘lash imkonini berdi. Shu bilan birga, kreditlashning 
afzalliklari va cheklovlari, risklar hamda ularni boshqarish mexanizmlari tahlil qilindi.

Tadqiqotning amaliy qismida statistik va moliyaviy ma’lumotlarni tahlil qilish usuli qo‘llanildi. O‘zbekiston 
Respublikasi Markaziy banki, tijorat banklari va investitsiya loyihalari bo‘yicha rasmiy ma’lumotlar tadqiqot 
bazasi sifatida xizmat qildi. Shuningdek, amaldagi kredit shartlari, foiz stavkalari va garov talablari kabi 
iqtisodiy ko‘rsatkichlar ham tahlil qilindi. Ushbu yondashuv orqali bank kreditlarining investitsiya loyihalari 
samaradorligiga ta’siri aniqlangan.

Tadqiqot natijalari ilmiy va amaliy ahamiyatga ega bo‘lib, ular investitsiya loyihalarini moliyalashtirishda 
bank kreditlarining strategik ahamiyatini ochib beradi hamda kreditlash mexanizmlarini takomillashtirish 
bo‘yicha takliflar ishlab chiqish imkonini yaratadi. Mazkur metodologik yondashuv tadqiqot natijalarining aniq, 
ilmiy asoslangan va amaliy maqsadlar uchun qo‘llaniladigan darajada bo‘lishini ta’minlaydi.

T A H L I L  V A  N A T I J A L A R
Mazkur tadqiqot natijalari shuni ko‘rsatmoqdaki, investitsiya loyihalarini moliyalashtirishda bank kreditlari 

muhim rol o‘ynaydi. O‘zbekistondagi tijorat banklari tomonidan ajratiladigan kreditlar asosan uzoq va o‘rta 
muddatli loyihalarni moliyalashtirishda qo‘llaniladi. Statistik tahlil natijalari shundan dalolat beradiki, salohiyatli 
investitsiya loyihalarida bank kreditlari ishlab chiqarish quvvatlarini oshirish, modernizatsiya jarayonlarini 
amalga oshirish hamda innovatsiyalarni joriy etish uchun asosiy moliyaviy resurs hisoblanadi.

Bank kreditlarining investitsiya jarayonidagi ahamiyati bir nechta yo‘nalishlarda namoyon bo‘ladi. 
Birinchidan, kreditlar korxonalarning moliyaviy barqarorligini ta’minlaydi va o‘z mablag‘lari yetishmasligiga 
qaramay, yirik investitsiya loyihalarini amalga oshirish imkonini beradi. Ikkinchidan, banklar tomonidan 
beriladigan kreditlar, odatda, loyihalarning xavf va risklarini baholash bilan bog‘liq bo‘lgan mukammal tahlil 
jarayonidan o‘tkaziladi, bu esa loyihalarning umumiy samaradorligini oshiradi. Uchinchidan, davlat dasturlari 
va imtiyozli kreditlar orqali investorlar uchun qo‘shimcha rag‘batlar yaratiladi, bu esa investitsiya faolligining 
oshishiga xizmat qiladi.

Tahlil natijalariga ko‘ra, O‘zbekistonda uzoq va o‘rta muddatli kreditlar asosida moliyalashtirilgan 
investitsiya loyihalari asosan sanoat, qishloq xo‘jaligi va xizmat ko‘rsatish sohalarida amalga oshirilmoqda. Bank 
kreditlarining umumiy moliyalashtirishdagi ulushi yildan-yilga ortib borib, iqtisodiyotning real sektorini qo‘llab-
quvvatlashda muhim instrumentga aylanmoqda. Shu bilan birga, kreditlash jarayonida foiz stavkalarining 
yuqoriligi, garov ta’minoti bilan bog‘liq talablar hamda kredit resurslarining cheklanganligi kabi muammolar ham 
kuzatilmoqda.

Tadqiqot natijalari shuni ko‘rsatadiki, bank kreditlarini samarali tarzda investitsiya loyihalariga yo‘naltirish 
orqali milliy iqtisodiyotda qo‘shimcha qiymat yaratish, korxonalarning moliyaviy barqarorligini mustahkamlash 
va investitsiya faolligini oshirish mumkin. Shu bois, kreditlash mexanizmlarini takomillashtirish, qo‘shimcha 
imtiyozli kreditlar joriy etish hamda moliyaviy institutlar o‘rtasidagi hamkorlikni rivojlantirish orqali bank kreditlari 
asosida moliyalashtirish samaradorligini yanada oshirish imkoniyati mavjud.

Natijalardan kelib chiqib, tadqiqot quyidagi xulosaga keladi: bank kreditlari investitsiya loyihalarini 
moliyalashtirishda asosiy va strategik ahamiyatga ega bo‘lib, ularni samarali tashkil etish milliy iqtisodiyotning 
barqaror o‘sishi va modernizatsiyasi uchun muhim hisoblanadi(1-jadval).

1-jadval. Investitsiya loyihalarini moliyalashtirishda bank kreditlari (mln. so‘m, 2025-yil)5

Soha Umumiy investitsiya 
(mln. so‘m)

Bank kreditlari orqali 
moliyalashtirish (mln. so‘m) Kredit ulushi (%)

Sanoat 12 500 7 800 62,4

Qishloq xo‘jaligi 8 200 4 900 59,8

Xizmat ko‘rsatish 5 600 3 200 57,1

Qurilish 4 300 2 700 62,8

Ichki transport va logistika 3 100 1 900 61,3

Jami 33 700 20 500 60,8

Jadvalda keltirilgan ma’lumotlardan ko‘rinadiki, bank kreditlari orqali moliyalashtirish barcha sohalar uchun 
muhim ahamiyatga ega bo‘lib, umumiy investitsiya mablag‘larining sezilarli qismini tashkil etadi. Xususan, 
sanoat sohasida umumiy investitsiya hajmi 12 500 mln. so‘mni tashkil etib, shundan 7 800 mln. so‘mi bank 
kreditlari hisobidan moliyalashtirilgan. Natijada, ushbu sohada kreditlar ulushi 62,4 % ga yetgan bo‘lib, bu bank 
kreditlarining sanoat loyihalarini moliyalashtirishdagi asosiy manba ekanligini ko‘rsatadi.

Qishloq xo‘jaligi sohasida bank kreditlarining ulushi 59,8 % ni tashkil etib, mazkur yo‘nalishda ham 
kreditlar asosiy moliyalashtirish manbalaridan biri ekanini tasdiqlaydi. Xizmat ko‘rsatish va qurilish sohalarida 
bank kreditlari orqali moliyalashtirish ulushi 57–63 % oralig‘ida shakllangan bo‘lib, bu bank kreditlarining 
iqtisodiyotning turli sektorlarida yuqori samarali moliyaviy resurs ekanini ko‘rsatadi. Shuningdek, transport va 
logistika sohasida 61,3 % kredit ulushi ushbu yo‘nalishdagi investitsiya loyihalarining bank kreditlariga yuqori 
darajada bog‘liqligini tasdiqlaydi.

Jadvalning umumiy tahlili shuni ko‘rsatadiki, O‘zbekistonda bank kreditlari orqali moliyalashtirish investitsiya 
loyihalarida barqaror va strategik ahamiyatga ega resurs hisoblanadi. Umumiy hisobda bank kreditlarining 
investitsiya moliyasidagi ulushi 60,8 % ni tashkil etib, kreditlashning milliy iqtisodiyotdagi muhim o‘rnini yaqqol 
namoyon etadi. Bank kreditlari nafaqat investitsiya loyihalarini amalga oshirishda asosiy vosita bo‘lib xizmat 
qiladi, balki ularning samaradorligini oshirish va korxonalarning moliyaviy barqarorligini ta’minlashda ham 
muhim rol o‘ynaydi. Shu bilan birga, jadval tahlili bank kreditlarini samarali taqsimlash, uzoq va o‘rta muddatli 
kreditlashni kengaytirish hamda sohalar o‘rtasida muvozanatni ta’minlash orqali milliy iqtisodiyotning barqaror 
o‘sishi va investitsiya faolligini oshirish mumkinligini ko‘rsatadi.

X U L O S A  V A  T A K L I F L A R
Tadqiqot natijalari shuni ko‘rsatadiki, bank kreditlari investitsiya loyihalarini moliyalashtirishda muhim 

strategik ahamiyatga ega. O‘zbekistonda tijorat banklari tomonidan ajratiladigan uzoq va o‘rta muddatli kreditlar 
asosiy investitsiya manbai sifatida xizmat qilib, korxonalarning moliyaviy barqarorligini ta’minlashda muhim 
vosita hisoblanadi. Tahlil va jadval ko‘rsatkichlari bank kreditlarining investitsiya loyihalaridagi ulushi sohalar 
kesimida 57–63 % atrofida shakllanganini ko‘rsatib, kreditlashning iqtisodiy faoliyatdagi ahamiyatini yaqqol 
tasdiqlaydi.

Bank kreditlari nafaqat moliyaviy resurs sifatida, balki investitsiya loyihalarining xavf va risklarini baholash, 
ularning samaradorligini oshirish hamda investitsiya faolligini rag‘batlantirishda ham muhim rol o‘ynaydi. 
Davlat dasturlari va imtiyozli kreditlar orqali investorlarga qo‘shimcha rag‘batlar yaratilishi bank kreditlari 
samaradorligini yanada oshirish imkonini beradi.

Tadqiqot natijalaridan kelib chiqib, bank kreditlarini investitsiya loyihalarida samarali qo‘llash hamda 
iqtisodiy barqarorlikni ta’minlash maqsadida quyidagi takliflar ishlab chiqildi. Bank kreditlarini investitsiya 
loyihalariga yo‘naltirishda uzoq va o‘rta muddatli kreditlar ulushini kengaytirish orqali loyihalarning moliyaviy 
barqarorligini mustahkamlash mumkin. Kreditlash mexanizmlarini takomillashtirish, jumladan foiz stavkalarini 
optimallashtirish va garov talablarini raqobatbardosh holatga keltirish orqali investorlar uchun qo‘shimcha 
imkoniyatlar yaratish zarur. Sanoat, qishloq xo‘jaligi va xizmat ko‘rsatish sohalarida bank kreditlari orqali 
moliyalashtirishni muvofiqlashtirish hamda sohalar o‘rtasida muvozanatni ta’minlash investitsiya faolligini 
oshirishda muhim ahamiyat kasb etadi. Davlat va xususiy sektor o‘rtasidagi hamkorlikni rivojlantirish orqali 
kreditlashda samarali mexanizmlarni shakllantirish ham dolzarb hisoblanadi. Shuningdek, kreditlash jarayonida 
risklarni tahlil qilish va ularni boshqarish tizimini takomillashtirish investitsiya loyihalarining samaradorligini 
oshirish hamda korxonalarning moliyaviy barqarorligini ta’minlash imkonini beradi.

5	 O‘zbekiston Respublikasi Markaziy banki. «Bank tizimi orqali investitsiya loyihalarini moliyalashtirish» bo‘yicha yillik statistik 
hisobotlar, 2025 yil.

Ushbu xulosa va takliflar milliy iqtisodiyotda bank kreditlari orqali investitsiya loyihalarini moliyalashtirish 
samaradorligini oshirish va iqtisodiy barqarorlikni ta’minlashda muhim amaliy ahamiyatga ega bo‘ladi.

